
GVANGJSIH MINZCUZ BAU

Mbwk:

Nuengx dwg duj valienz

20 nienz

Youq gyang daemz gig iengj
Beix miz sim siengj lienh
Gaej sim ienq

Dawz ma cienq guh caz

Sai:

Ndaejnyi sing roeggut

Youq ndoenglaep

Song fwed ngut doxroengz
Ndaejnyi sing nuengx doengz
Unq baenz coeng

Hai hozloengz daeuj dap

Sai:

Youh daengz va moegmienz

Sam nyied dienh

Dujduj sien youh luenz

Siengj mbaet va hawj nuengx

Daj laj muengh

Fwngz youh duengh mbouj daengz

Mbwk doxhab:

Fungh siengj ciuz va

Couh cuenh roengzma lajgyaiq
Miz sim daengjdaih

Cogneix seiqgyaiq duh raeuz

Sai doxhab:

Geijlai seizcou

Rin lanh haij hawq mbou;j gaij
Langh bya roengz haij
Ciengxlwenx cwxcaih vaiqvued

oxgyaez Mbanjcuengh

Mbwk:
Gaq diuz yiengzgiuz
Caez cuengq bae ciuz Dahlungz

Sai mbwk caez eu:
Doxbungz haeuj haw
Gangj vah gawqgawq diemzsi

Mbwk doxhab:
Duzgyau daz sei
Hoihhoih cug ndei giet muengx

Sai doxhab:
Roeghag mbin cuenh
Hai fwed menhmenh cuengq roengz

Sai mbwk caez eu:

Beixnuengx doxnyangz

Cungj dwg anggriu rim ndoi

Song dou guhdoih

Ronghndwen hoij mbwn caengz biek

Mbwk:
Godongz seizcin ma
Nga lawz nga mbouj did

Sai:
Vagut haeuj ndwengouj
Duj lawz duj mbouj rang

Mbwk doxhab:
Laengcin roegenq gvi
Youq daengz miz bwn hau

Sai doxhab:
Gooij haeuj ndwenbat
Lienz giz rag cungj diemz

Mbwk doxhab:
Gocieg youq ndaw ndoeng
Yiengh hix doengz go’ gyoij

Sai doxhab:
Caeuq nuengx daeuj doxboiq
Sim rox oiq geijlai

Mbwk doxhab:
Mboujguenj cien leix gyae
Yien cingzsei

Menh cug ndei giet muengx

Sai doxhab:
Duzgyau daj song mbuengq
Doengsae cuenh

Daz sei duengh yiemhranz

Sai doxhab:
Godauz youq ndaw suen
Va hai luenz youh moq

Mbwk doxhab:
Byaleix youq ndaw mboq
Menh ra doh bae youz

Sai mbwk caez eu:
Byaleix youq ndaw mboq
Menh ra doh bae youz

(Vwnh Siujbei cingjleix )

C- Sawcuenhraez Lwgnyez )

(1] olwgnyez Henz Dahhoengz

Ah Veij dwg lwg Simjmehveij,
ndaej 15 bi lo, dwg ndaw lwgnyez
gyoengqdou nienzgeij ceiq hung. De
maij bak coi fwngz vix, mwngz yaek
mbouj dingqgangj, de couh yak doiq
mwngz. De mbouj suenq coengmingz,
guh saeh moegloet, gangj vah miz di
ungnemnem.

Ah Cang ndaej mingz daihngeih.
Ah Cang mbouj suenq cangq, ndang
sangreux, de caeuq gou ceiq ndei. De
sang gvaq gou, ciengzseiz gag boux
vunz he youq ndwi, mizseiz hix
okdaeuj caeuq dou guhcaemz. Gizsaed
de beij Ah Veij lij coengmingz.

Ciep roengzdaeuj dwg gou.
Bonjlaiz gou buet ndaej gig swnh,
camhseiz ndaej mingz daihsam, aenvih
dahnuengx gou nyauxluenh, haih gou
deng dingz roengzdaeuj yaep he.

Gou cingq naemj baenq gyaeuj
doxdauq, mbouj dam dahnuengx gou
seiz, doq fatyienh bonjfaenh gaenq
doek daengz mingz daihseiq lo,
baihbangx Ah Vaz gaenq mauhgvaq
gou lo. Caiglix, danghnaeuz gou caiq

mbouj riengjret cung baenaj, Ah Ngux
hix yaek gyaep hwnj gou lo.

Danghnaeuz caen yienghde, gou
caen vutnaj lai lo. Gingqgyienz buet
mbouj gvaq dahmbwk, vanzlij dwg
boux dah biz dem!

Ah Vaz seiqguengq caez yungh
bin dwk, lumj duz moumeh fatbag nei
buekmingh bin, daengx ndang cungj
dwg hanh caeuq naez.

“Mwngz guh maz, lij mbouj
daugbae ra dahnuengx mwngz? Mwngz
mbouj ndaejnyi de heuh mwngz ha?
De deng sieng lo, caen hojlienz.” Ah
Vaz gangjdawdaw, lumj dwg naeuz
gou, gizsaed ndaw sim de angqyangz
raixcaix. Baezneix de cungjsuenq miz
gihvei mbouj you deng fad lo.

“Gou doq bae------ Gou itdingh
mbouj deng saw hawj mwngz.” Gou
mbouj nyienh youq dangqnaj de
nyinhsaw.

Gou caen siengj dub dahnuengx
gou. De baez nyauxluenh, gou hozndat
naeuz de song doeklaeng
haengjdingh dwg gou deng meh gou

coenz,

hat.

“Mwngz dwg daeggo, aeu ganq
dahnuengx ndei.” Moix baez okdou,
daxmeh cungj dwg yienghneix daengq.

“Gyawz in?” Gou rex dahnuengx
hwnjdaeuj, ndaw uk lij naemj dwk
bouxwng, gyoengqde  haengjdingh
gaenq youq aen cungdaeuz gaxgonq
couh bin hwnj dingjbya lo, gou ceiq
laeng lo. Gou cij maqmuengh Ah Veij
fad gou seiz roengzfwngz mbaeu di,
gaej fad ndaej daiq haenq. Miz baez
ndeu, doxdax ndaemraemx gou deng
saw, de gingqyienz heuh gou daj ndaw
cazoen buet gvagbae.

“Gyawz in?”

“Gizneix.”
hawj gou yawj.

“Mbouj youqgaenj, din mwngz
deng veq ndwi. Yaep ndeu couh mbouj
inlo.”

Gou gej gij saihaiz de okdaeuj,

De vix giz dabaeu

doeklaeng siujsim sisi bang de duet
haiz, lumj bonjfaenh dwg canghyw nei.
“Ndei di caengz?”

“Ndei di lo. Raeuz maranz baenz
mbouj baenz? Gou gig hozhawq,
caemhcaiq daxmeh--+--- 7

De gangj ndaej deng. Dou
okdaeuj nanz lai lo, youh buet ndaej
gig gyae, gaenq gvaq selz gwn

haeuxringz lo, daxdaiq itdingh cingq
youq conghcueng muenghyawj dou
dauqranz caengz.

Dienheiq oemmobmob. Dou youq
gwnz roen maranz, baez yawjraen dah
hung, couh maz cungj lumz caez. Lumj
doenghgij maknganx ngaeux le nei,
baez deng geij raq rumziq ci, couh
caeuq bingqgaenq doxliz, bumbum
doek roengz ndaw dah, ienghoij mbouj
caeux di bae mbaet daeuj gwn hix
mbouj gib lo. (caengz sat)

Hoh Nijbaiz Cungguek

[] Cai Beizgangh / 2355

Hoh nijbaiz Cungguek,
Dued seiqgyaiq gvanginh;
Haj gvanginh doxlienz,
Cinggcaen ak dangqmaz.

Hoh nijbaiz dozgvan,
Angq raixcaix eu fwen;
Buet baenaj ciengxlwenx,
Hag cingsaenz gyoengqde.



